
　〈中固外禦北虞義以夷攻夷之上策也〉

令各處衛所屯田若官員軍餘家人自願耕種者不拘頃

畆任其開墾子粒自收官府不許比較

　〈按會典戴洪武十三年詔陝西河南山西北京等布政司及淮楊廬鳳等府民閒田土許儘力開墾有司母得〉

　〈起科又二十八年令山東河南開荒田地永不起科近尙書胡世寧亦查稱　太祖皇帝聖旨聽令北直𨽾各〉

　〈屯原拋荒及空閑地土不拘土官民軍舍儘力開墾永不起科比事觀之我　祖宗惟務厚下足民不務剝民〉

　〈富國深得王道藏富于民之意〉

廵按山西御史張翥言山西行都司所屬地方切近沙漠

軍衛實則虜不敢犯比軍人徒流罪者悉徙興州屯戍恐

邊衛軍士圖易逃難必多故犯以求遷徙則隊伍日減邊

備不足乞令臨邊衛所軍人犯徒流罪止從法科斷仍留

原衛戍守從之

乙酉〈永樂三年〉

正月免順天永平保定田租二年○命學士解縉等選新

進士才識英敏者俾就文淵閣進其學于是縉等選修撰

曾棨編修周述周孟𥳑庶吉士楊相劉子欽彭汝器王英

王直余鼎章敞王訓柴廣敬王道熊直陳敬宗沈升洪順

章朴余學蘷羅汝敬盧翰湯流李時勉段民倪維哲楊勉

凡二十八人以應二十八宿時庶吉士周忱自陳年少願

進學　上喜曰此有志之士也命增忱爲二十九人遂命

--

司禮監給𥿄筆墨光祿給朝暮膳禮部月給膏燭工部擇

近第宅居之仍命解縉領其事　上或時至館中程試課

業或召至便殿問以經史諸子故實以驗所學每五日一

休沐使內臣隨之校尉備騮從人歆其榮○寧夏總兵何

福盡心屯田積穀最多奏請更定屯田賞罰爲經久之計

降勑獎諭之○國子祭酒胡儼請申明洪武中所定學規

從之

二月四川布政司言舊制諸番以馬易茶不許夾帶私物

但有司遵禁又慮杜絕遠人　上曰立關互市所以資國

用來遠人也其聽之○賜國子監雲南天全六番招討司

等處官民生高虎等五十人夏衣

四月　上謂侍臣曰致治之道先廣言路葢天下之大吏

治得失生民休戚人不言　朝廷何由悉知又曰早來在

宫中偶忘一事問左右皆不能記憶葢沉思久而後得之

朕以一人之智處萬機之繁豈能一一記憶不忘一一處

置不誤拾遺補過近侍之職自今事之叢脞者爾等宜悉

記之以備顧問所行有未合理亦當直諫朕自起兵以來

違誤直言爾等愼勿於所顧避詔命婦朝賀止于三品以

上餘悉免著爲令

五月　上以代寧秦晉永興高平平陽諸王過失日多思

